
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և Հայաստանի Հանրապետության կառավարության 2001 թվականի մարտի 14-ի N 192 որոշմանը համապատասխան` Հայաստանի Հանրապետության կառավարությունը  ո ր ո շ ու մ  է.
ԽՍՀՄ ժողովրդական ճարտարապետ, Միջազգային ճարտարապետական ակադեմիայի ակադեմիկոս, ԽՍՀՄ գեղարվեստի ակադեմիայի իսկական անդամ, ԽՍՀՄ և Ռուսաստանի Դաշնության ճարտարապետության և շինարարության ակա​դեմիայի ակադեմիկոս, ԽՍՀՄ և ՀԽՍՀ պետական մրցանակների դափնեկիր, Հայաս​տանի Հանրապետության վաստակավոր ճարտարապետ Ջիմ Թորոսյանի հուղարկավորության հետ կապված ծախսերը փոխհատուցելու նպատակով` Հայաստանի Հանրապետության կառավարու​թյան աշխատակազմին 2014 առաջին եռամսյակում հատկացնել 2,204.2 հազ. դրամ` Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագի​տական դասակարգման «Հուղարկավորության նպաստներ բյուջեից» հոդվածով):
ՀԻՄՆԱՎՈՐՈՒՄ
«Հայաստանի Հանրապետության կառավարության աշխատակազմին գումար
հատկացնելու մասին» ՀՀ կառավարության որոշման նախագծի
Ի կատարումն Հայաստանի Հանրապետության վարչապետի 2014 թվականի հունվարի 8-ի «Ջ.Թորոսյանի թաղման մասին» N 1-Ա որոշման 2-րդ կետով տրված հանձնարարականի` ԽՍՀՄ ժողովրդական ճարտարապետ, Միջազգային ճարտարապետական ակադեմիայի ակադեմիկոս, ԽՍՀՄ գեղարվեստի ակադեմիայի իսկական անդամ, ԽՍՀՄ և Ռուսաստանի Դաշնության ճարտարապետության և շինարարության ակա​դեմիայի ակադեմիկոս, ԽՍՀՄ և ՀԽՍՀ պետական մրցանակների դափնեկիր, Հայաս​տանի Հանրապետության վաստակավոր ճարտարապետ Ջիմ Թորոսյանի հուղարկավորության հետ կապված ծախսերը պետք է կատարվեն ՀՀ 2014 թվականի պետական բյուջեով նախատեսված ՀՀ կառավարության պահուստային ֆոնդի հաշվին: Համաձայն հանձնաժողովի ներկայացրած հաշվետվության` թաղման ծախսերը կազմել են 2,204.2 հազ. դրամ:  
Նշված ծախսերը փոխհատուցելու նպատակով ներկայացվում է «Հայաստանի Հանրապետության կառավարության աշխատակազմին գումար հատկացնելու մասին» ՀՀ կառավարության որոշման նախագիծը:






